S5012b  til NTB:

Valet og samarbeid om nærmiljø

Godt fungerande personleg nettverk er avgjerande for vår livskvalitet. For born, eldre og mange andre grupper som til vanleg vert rekna som "svake"  krev dette eit nærmiljø som heng godt i saman, er ein heilskap. Sjølv friske folk i beste alder tenkjer ikkje berre på kortsiktig individuelle vinst. Dei óg ynskjer oftast ein utvikling som er til bate for slekta på sikt. Difor er hovudtingen i den del av valkampen som dialogen mellom veljar og kandidatar til kommunestyra representerar, vonleg korleis ein skal utvikla eigne nærmiljø på ein god og berekraftig måte. 

Konkrete mål her er viktige nok men varierar sterkt frå kommune til kommune. Val av framgangsmåtar ved løpande avgjerder er likevel viktigare og prinsippa meir like. Nokre av dei som stiller til val har difor gjort det klårt for veljarane korleis dei har tenkt å halda kontakt med dei ulike nærmiljø og grupper i kommunen fram til neste kommuneval. Det vil seia sagt korleis dei vil finna og bruka dei beste måtane for å finne ut kva verknadene av påtenkte tiltak blir på ulike sider i nærmiljøet. 

Det er no fleire og fleire som som ser at ein "ny" metodikk som kan ta alle lokale grupper på alvor kan nyttast løpande. Innan alle parti kan det vera politikarar som er modne for å leggja til rette for og bruka ein slik effektiv metodikk for forpliktande samarbeid med innbyggjarane.  Dei vil stå sterkt millom anna avdi dei mykje betre vil forstå kva moglegheiter dei nye skuleordningane i røynda gjer lokalsamfunna. Når dei har utgangspunkt i ein god dialog om ei sak med eigen grasrot vil dei óg stå sterkare i kommunale forhandlingar med statlege institusjonar. 

PRESS Redd Barna ungdom og Frivillighetssentralen i Melbu er mellom dei viktige knutepunkt for ein veksande flokk av tilretteleggjarar for ein slik metodikk.  Sjølv om nærkontakt med prosjekt eller læringsverkstad er avgjerande for forståinga, kan interesserte óg  finne litt om denne PLA metodikken (participatory learning and action) på nettstaden http://home.sol.no/~twgdahl/ .

